
ᒥᓂᔅᑕ ᑐᓴᖅᑎᑦᑎᕗᖅ ᐃᖅᑲᓇᐃᔭᕐᓗᑎᒃ ᐋᓐᓂᖅᑐᑦ ᓇᓪᓕᐅᒃᑯᒪᓕᕆᓂᕐᒧᑦ 

ᑲᑎᒪᔩᑦ ᑐᓴᖃᑎᒌᒐᓱᐊᖃᑎᒌᖕᓂᐊᕐᓂᕐᒥᑦ 
 

ᐃᖃᓗᐃᑦ, ᓄᓇᕗᑦ(ᓄᕕᒻᐱᕆ 29, 2000) - ᒥᓂᔅᑕ ᐱᓕᕆᐊᖃᖅᑐᖅ ᓄᓇᕗᒥ ᐃᖅᑲᓇᐃᔭᕐᓗᑎᒃ 
ᐋᓐᓂᖅᑐᑦ ᓇᓪᓕᐅᒃᑯᒪᓕᕆᓂᕐᒧᑦ ᑲᑎᒪᔨᓄᑦ ᑭᐅᓪᕙᓐ ᐃᖕ ᑐᓴᖅᑎᑦᑎᕗᖅ ᑕᒪᒃᑯᐊ ᐃᖅᑲᓇᐃᔭᖅᑏᑦ 
ᐊᒻᒪᓗ ᐊᓯᖏᑦ ᐃᓚᐅᓂᖃᖃᑕᐅᔪᑦ ᖃᐅᔨᓴᖅᑕᐅᓂᐊᕐᒪᑕ ᖃᓄᖅ ᐃᓱᒪᒋᔭᖃᕐᒪᖔᑕ ᐊᒻᒪᓗ 
ᐅᖃᐅᓯᒃᓴᖃᕐᒪᖔᑕ ᑖᓐᓇ ᓄᓇᕗᑦ ᐋᖅᑭᒃᓯᔪᒃᓴᐅᖕᒪᖔᑦ ᓇᖕᒥᓂᖅ ᐃᖅᑲᓇᐃᔭᕐᓗᑎᒃ ᐋᓐᓂᖅᑐᑦ 
ᓇᓪᓕᐅᒃᑯᒪᓕᕆᓂᕐᒧᑦ ᑲᑎᒪᔨᓂᒃ ᐅᕝᕙᓘᓐᓃᑦ ᐃᓚᐅᖏᓐᓇᑐᐃᓐᓇᕐᓗᑎᒃ ᐊᕕᒃᓯᒪᖃᑎᒋᓗᒋᑦ ᓄᓇᕗᑦ - 
ᓄᓇᑦᓯᐊᑉ ᑲᑎᒪᔨᖏᑦ. 
 
ᑕᐃᒪᙵᓂᒃ ᐊᐃᐳᕈ 1, 1999 ᑖᒃᑯᐊ ᐊᕕᒃᓯᒪᓪᓗᑎᒃ ᓄᓇᕗᑦ-ᓄᓇᑦᓯᐊᖅ ᓇᓪᓕᐅᒃᑯᒫᖃᖅᑎᑦᑎᓂᕐᒧᑦ 
ᑲᑎᒪᔨᖃᕐᒪᑎᒃ ᒐᕙᒪᐅᖃᑎᒌᑦ ᐊᖏᖃᑎᒌᒍᑎᖏᑎᒍᑦ.  ᑭᓯᐊᓂ, ᓄᓇᕗᑦ ᒐᕙᒪᖏᑦ 
ᐃᓱᒪᓕᐅᕈᑎᖃᕆᐊᖃᕐᒪᑕ ᑐᖔᒍᑦ ᑎᓰᕝᕙ 31, 2000 ᑲᔪᓯᔾᔪᑎᖃᕐᓂᐊᕐᒪᖔᕐᒥᒃ ᑕᒪᑐᒥᖓ 
ᐋᖅᑭᒃᓯᒪᔾᔪᑕᐅᔪᒥᒃ ᐅᕝᕙᓘᓐᓃᑦ ᐋᖅᑭᒃᓯᓗᑎᒃ ᓇᖕᒥᓂᖅ ᑲᑎᒪᔨᖁᑎᒃᓴᒥᓂᒃ. 
 
ᑖᒃᑯᐊ ᐱᓕᕆᕕᐅᔪᑦ Consilium ᐊᒻᒪᓗ ᒥᔅ ᐅᑲᓕᖅ ᐃᔨᑦᓯᐊᖅ ᖃᐅᔨᓴᐃᓂᐊᖅᑑᒃ ᐊᒻᒪᓗ 
ᑐᓴᖃᑎᒌᒐᓱᐊᕐᓂᖃᕐᓗᑎᒃ ᒥᓂᔅᑕᒧᑦ. 
 
"ᑎᓕᐅᖅᐸᒃᑲ ᐃᓄᐃᑦ ᐅᖃᕐᕕᐅᔪᑦ ᑭᐅᑦᓯᐊᖁᓪᓗᒋᑦ ᑕᒪᒃᑯᓄᖓ ᐊᐱᖅᓲᑕᐅᔪᓄᑦ," ᒥᓂᔅᑕ ᐃᖕ 
ᐅᖃᓚᐅᖅᑐᖅ. "ᐊᒥᓲᓂᖅᓴᐅᒃᐸᑕ ᑭᐅᔪᑦ ᑐᓴᐅᒪᑦᓯᐊᕐᓂᖅᓴᐅᔪᓐᓇᕐᓂᐊᖅᑐᒍᑦ 
ᐊᑐᓕᖁᔭᒃᓴᓕᐅᕐᓂᐊᖅᑎᓪᓗᑕ ᐃᓱᓕᓚᐅᙱᓐᓂᖓᓂ ᑕᒪᓐᓇ ᐊᕐᕌᒍ." 
 
ᑖᒃᑯᐊ ᐃᖅᑲᓇᐃᔭᕐᓗᑎᒃ ᐋᓐᓂᖅᑐᑦ ᓇᓪᓕᐅᒃᑯᒪᓕᕆᓂᕐᒧᑦ ᑲᑎᒪᔩᑦ ᑭᒃᑯᑐᐃᓐᓇᕐᓄᑦ ᑐᕌᖓᖕᒪᑕ 
ᑎᒥᐅᓪᓗᑎᒃ ᐊᐅᓚᔾᔪᑎᒃᓴᓂᒃ ᑮᓇᐅᔭᖅᑖᖅᑎᑕᐅᖃᑦᑕᖅᑐᑦ ᐃᖅᑲᓴᐃᔭᖅᑎᓂᒃ ᓄᓇᕗᒥ/ᓄᓇᑦᓯᐊᕐᒥ.  
ᑲᑎᒪᔩᑦ ᑎᒃᑯᐊᖅᑕᐅᕙᒃᑐᑦ ᑭᒡᒐᖅᑐᕐᕕᖏᓐᓄᑦ ᓄᓇᕗᑦ ᐊᒻᒪᓗ ᓄᓇᑦᓯᐊᑉ ᒥᓂᔅᑕᖏᓐᓄᑦ 
ᐱᓕᕆᐊᖃᖅᑐᓂᒃ ᐊᐅᓚᑕᐅᓂᖏᓐᓂᒃ ᐃᖅᑲᓇᐃᔭᕐᓗᑎᒃ ᐋᓐᓂᖅᑐᑦ ᓇᓪᓕᐅᒃᑯᒪᓕᕆᓂᕐᒧᑦ ᑲᑎᒪᔩᑦ.  
ᑖᒃᑯᐊ ᑲᑎᒪᔩᑦ ᑲᒪᒋᔭᖃᖅᐸᒃᑐᑦ ᐊᐅᓚᔾᔪᑕᐅᔪᓂᒃ ᐊᒻᒪᓗ ᑎᒥᖁᑎᒋᔭᐅᓪᓗᓂ ᒐᕙᒪᒃᑯᓐᓄᑦ. 

ᑐᑭᓯᒋᐊᒃᑲᓐᓂᕈᒪᒍᕕᑦ, ᐅᖃᕐᕕᒋᓂᐊᖅᐸᑦ: 
ᕕᓐᑎ ᕼᐊᓗᓇᓐ,  
ᐊᐅᓚᑦᑎᔨ, ᑐᓴᖃᑦᑕᐅᑎᓕᕆᔨ,  
ᓄᓇᕗᑦ ᒐᕙᒪᖏᓐᓂ: 
ᐅᖃᓘᑖ:  (867) 979-5822 
ᓱᑲᑦᑐᒃᑯᑦ:  (867) 979-5833 
ᖃᕆᓴᐅᔭᒃᑯᑦ: whalonen@gov.nu.ca

